
корязонза часлиф ломатть светт ланкса. Сявозя гайкань панжемать, ваень кядьгонять и яцесь паровозть алу.

Иван Михайловичсь танга лоткась корхтамода, и Петькати, Васькать мархта изь удала кульмос, кода лисевсь броневиксь ловушкать эзда, сяс мес Иван Михайловичсь эзк лиссь суседонь комнатас.

— А кодана Егорть иденза? — аф ламода меля кизефтезя атяня пирфксть фталда. — Синь эздост кафта?

— Кафта, Иван Михайлович. Пашка да Машка. Синь бабаснон мархта ляцть, а бабасна синнь сиря. И пянакуд ланкса ащи — сялонды, и пянакуд ланкста валги — сялонды. Тяфта шинь перьф или озонды, или сялонды.

— Эряволь-ба мольмос варжамс. Эряволь-ба мезя-нябуть тиймос. Ужалхть все-таки итня, — пшкяць Иван Михайловичсь. И кулевсь, кода пирфксть фтала уйфць лякома сонь качаму табаконь цыгаркац.

Шудава Васькась Иван Михайловичть мархта тусть Алёшинав. Терьнезь мархтост Петькать, но сон атказась — мярьксь, што аш мзярда.

Васькась дивандась: мес тяфта Петькати арась аш мзярда? Но Петькась изь карма учсема кизефнемаснон эса, эзк кяшезя вальмять эзда белабрысай вихрастай прянц.

Алёшинаса синь сувасть од председателть шири, но сонь изезь сат. Сон тусь ляйть фталу, лятьф ланкс.

Тя лятьфть инкса молсь пяк лама кяж и тюрема. Инголя лятьфсь улсь явонтф лама участкава, оцю участкась улсь Петунин мельникть. Тоса, мзярда тиевсь колхозсь. Егор Михайловичсь тиезя станя, што сембя тя лятьфсь улсь колхозть. Тяни, мзярда колхозсь страць, ингольтень азорхня анцезь ингольтень участкаснон, и кайсезь сяннь ланкс, што казеннай ярмакнень саламода меля тишень лядьма машинать колхозти районцта сембя сяка аф максазь и лятф урядамать мархта аф тиеви колхозсь.

Но лядыксня 15 куднь колхозникня мездонга изезь вешь калфтомода лятьфть и максомс Петунинти ингольдень участканц. Председателсь крдезя колхозть ширенц, но лама, конат кяжиясть мекпяльдень тевтькса и сокай ломатьня арасть Петунинтькса.

